
Voorwoord

Al die geskape wesens hier op aarde is teenoor God minder as `n stoffie. Maar as draer van die goddelike Geestesvonk het die stoffie goddelike waarde.

Wat ons eintlik slegs van ons self het, is: Hoe gebruik ons onse vrye wil sodat ons God nooit kan afwys nie. Maar ons kan met ons vrye wil ook weer kies vir God. Dit is egter `n geskenk, dit is barmhartigheid, want ons wil moet nie slegs `n motief kry vir sy keuse nie, maar tewens om die krag vol te hou: die inset, deur en met die barmhartigheid, hoe om te lewe in liefde tot God en liefde tot die naaste; Die rigting van ons wil bepaal of ons oopstaan vir die barmhartigheid om nader aan God te kom. En hierdie keuse is vir God voldoende om ons blywend te help en te lei en ons vir ewig gelukkig te maak.

So word alles aan ons geskenk: om met ons lewe, met ons talente en die krag van God se Liefde, opwaarts te gaan: Vanweë die insig is dit nie moeilik om ons steeds nederig te laat voel nie en in diepe deemoed, in liefde, tot ons Vader te gaan nie.

G.F.K.

Die verwerping van die Barmhartigheidsgawe van God – Duisternis

B.D. 4956 - 25 Augustus 1950

Die barmhartigheid van God mag nie afgewys word nie.- Oorweeg hierdie woorde en dan sal u dit begryp dat die mense deur leed en ellende heen moet gaan om oor `n ander weg by die doel te kom, wat hulle sonder moeite sou kon bereik het, deur gebruik te maak van My barmhartigheid - Ek worstel om elke siel, Ek wil nie dat sy verlore gaan nie, en daarom kom Ek haar met My barmhartigheid steeds weer tegemoet. Ek wil haar help om haar doel te bereik, omdat Ek weet dat sy slegs te swak is om ernstig haar doel, naamlik om haarself te verlos, na te strewe. Waar die krag daartoe haar dus ontbreek, gee My Liefde haar bomatig baie barmhartigheid en sy hoef slegs haarself sonder weerstand aan die werking van My barmhartigheid oor te gee, sy hoef slegs haarself te laat aan trek deur My Liefde en die barmhartigheidsgawe dus gebruik. En sy sal gered wees vir ewig. Dog in hulle blindheid sien die mense nie My Liefde nie en wys daarom ook My barmhartigheid af. 
Tog het Ek nog erbarming met hulle en hou rekening met hulle staat van duisternis, want Ek verwerp nie die mense nie, maar hulle bevry hulleself nie uit die boeie van die Satan nie, wat dieselfde is as die verdoemenis, omdat dit `n totale verwydering van God beteken. Ek het erbarming met die blinde en onkundige mense en as hulle steeds weer hulle voet dwars sit, hulle wys My en My barmhartigheidsgawe wel af, maar dit kom hulle kort aan insig in dit wat hulle doen en daarom verstoot Ek hulle nie, inteendeel probeer Ek aanhoudend om hulle te wen. Maar wie My barmhartigheid afweer, terwyl hulle dit egter ingesien het as barmhartigheid, die sondig teen My Liefde en kan geen erbarming verwag nie. Ook aan hulle laat Ek My steeds weer ken, maar veel moeiliker te herken as voorheen, omdat Ek sy hart met smartlike omstandighede probeer versag en hy My met sulke middele slegs moeilik kan herken. Ook is leed `n barmhartigheidsgawe, omdat dit die mens na My moet lei, as hy die weg nie alleen kan vind of nie lus het om daarop te gaan nie. En so sal u ook begryp dat `n kosbare gawe van My by die mens wat haar afwys, nie twee maal aangebied word nie en wie tog die insig het, wat dus weet hoe om haar waarde baie goed te skat; Hy sal homself moet verantwoord, beantwoordend aan die barmhartigheid wat hy afgewys het; Hy sal egter ook in duisternis verkeer, omdat die lig wat Ek hom aangebied het, uitgedoof is deur sy eie skuld en nou is die duisternis veel dieper as voorheen.

Ek stuur die lig van die hemel omlaag na die aarde en wie deur sy straal aangeraak word, kan sy innerlike verlig en die geestelike duisternis verjaag. Dit is `n onmeetlike barmhartigheidsgeskenk wat Ek uitdeel op aarde en My Wysheid kan waarlik sien wie die hoeder van die lig kan wees; maar nooit is My Wil bepalend dat die mens die goddelike Lig in homself opneem en aan homself daardeur helderheid verskaf nie. Maar dat hy dit as lig uit die hemel kan herken, wanneer hy dit wil sien; is die uitwerking van hierdie barmhartigheidsgawe wat hom by elke mens openbaar, wat ernstig daarna streef om na My toe te kom en dus alle middele gebruik wat My Liefde hom aanbied. 

En so kan die onwetendheid dus nie as verskoning na vore gebring word, wanneer die mens homself moet verantwoord vir sy goeie of verkeerde gebruikte wil nie. Veeleer sal die weerstand van die wil teen My Liefde en Erbarming duidelik aan die lig kom en dus ook behoort aan My teenstander, wat van benede net so op die mense inwerk en hulle aanpor om My barmhartigheidsgawe af te wys; Die mens is vry, hy word nóg van bo, nóg van benede, gedwing waar dit om die geestelike ontwikkeling van die siel gaan. En so word `n barmhartigheidsgawe waarna hy sy hande nie verlangend uitstrek nie, ook nooit aan hom opgedring nie, maar of dit hom ooit op aarde opnuut aangebied sal word, is onseker; want slegs `n berouvolle siel, wat My innig daarom vra, kan weer deur die straling van lig aangeraak word; Maar wie My barmhartigheid eenmaal afwys, beland in die diepste duisternis en sal alle lig verafsku, omdat die vors van die duisternis hom na benede trek en hy homself sonder om weerstand te bied, oorgee aan sy mag en krag. 

Amen 

Wie homself verhef – Aanmatiging  –  Huldiging

B.D. 5021 - 15 Desember 1950

Wie homself verneder, sal verhef word. Maar wie homself sal laat eer deur sy medemens, sy loon sal in die hiernamaals waarlik gering wees, want hy het sy loon al ontvang. U, mense is tog net daaroor op aarde, omdat u nog onvolmaak is, anders sou u al die ryk van die geluksalige geeste binnegegaan het, wat die graad van volmaaktheid vooropstel. Maar as u onvolmaak is, hoe kan u dan eerbetoon wil verlang van u medemens? Hoe kan u uself laat eer waar u self nie voor My oë sou kan staande bly as Ek u plotseling sou wegroep van hierdie wêreld nie?  

Wie homself verneder, sal verhef word. Dus stel `n verheffing in My ryk, gevolglik `n diepe deemoed voorop, wat u nie alleen aan My nie, maar ook teenoor die medemens sal moet toon, waarmee glad nie `n onderworpenheid en `n kruiperige diensbaarheid verstaan moet word nie. Maar nooit sal u mense u verhewe mag voel bo die medemens nie.

Wat u (van ander) onderskei aan geestesgawes, wat u aan talente, lewendige verstand of ander vermoëns besit, is nie u verdienste nie, inteendeel dit is aan u gegee deur u Skepper en Vader, na gelang van u bestemming op aarde; Dus mag hierdie gawe u nie verwaand laat word nie, veeleer maar net dankbaar teenoor Hom, Wie u so ryklik voorsien het. U moet egter tog van die volgende bewus bly: dat u siel nog onvolmaak is en dat dit slegs sy is wat die liggaam oorleef; dat alle aardse gawes dus vergaan, soos u self eens sal vergaan en daar buiten u siel niks sal oorbly wat u die reg gee om hoogmoedig te wees nie; Daarom is dit op aarde nie gepas dat aan `n mens oordrewe eer bewys moet word nie, dat die mense, wat ons broeders (en susters) is, hulle voor hom neerbuig of hom dienend aan sy voete lê nie; Dit betaam nie dat `n mens homself so laat eer nie, dat dit hom tot `n koning verhef, as so `n heerskappy nie aan hom opgedra is deur My nie; want selfs elke aardse heerser moet vir sy onderdane as liefdevolle, vaderlike maghebber laat geld, as hy hulle liefde vir homself wil wen en nie net gevrees wil word nie, Dan sal elke onderdaan vanself aan hom ook die eer bewys wat hom toekom; hy is egter as `n aardse maghebber deur My Wil bo die mense geplaas. Maar ook sy aanmatiging is geen deug nie, maar `n swakheid en `n fout vir My Oë.  

U mense is almal gelyk voor My en onder mekaar sal u as broeders moet wees, die een sal die ander in liefde moet dien, dan is u op die aarde as My ware kinders en bly deemoedig van hart. Want steeds sal u self My weg oor die aarde vir uself moet voorstel, hoe Ek midde onder die mense gewandel het met My leerlinge, wat Ek as `n Broeder en Vriend tersyde gestaan het en wat Ek dus ook broederlik onderrig het - Alle mag staan My waarlik ter beskikking en Ek kon aan My alles verskaf, ook aardse rykdom en aansien van die wêreld - Ek sou kon heers soos `n koning en alle eer en aansien vir My kan opeis, maar Ek sien nie die verhewenheid nie, Ek sien slegs die ellendige en swakke en buig My na hulle toe. Want Ek ken geen verwaandheid nie en soek geen eer en roem van mense nie; Ek gee slegs Liefde en verlang ook slegs liefde van die mense. En wie My wil navolg, moet in liefde dien, maar nooit in mag wil heers nie. Dan eers kan hy verhef word in My ryk, wanneer hy homself op aarde self verneder het net soos Ek.

Amen
Aanmatiging

B.D. 5341 - 21 Maart 1952

Verhef u nie bo u medemens nie, inteendeel, wees hulle behulpsaam. Dan eers beoefen u die ware navolging van Jesus, dan eers is die liefde werksaam in u, as u elke verwaandheid uitskakel, as u die medemens dan as broeders leer sien en as elke verskil in rang of stand opgehef word, wat wel slegs maar net wêrelds bestaan, maar wat nie in My ryk geduld word nie. Diensbare liefde sal ware geluk in u teweegbring, in dienende naasteliefde is u egter navolgers van Jesus, van die Mens op aarde, Wie vir u `n ware lewe voorgeleef het, Wie waarlik Lig en Krag en Mag in alle volheid besit het, omdat Hy My Self in Sy Hart opgeneem het en wat tog nie van hierdie Krag gebruik gemaak het deur te heers en Hom deur Sy medemens te laat bedien nie: Hy het Sy broeders in die diepste Liefde en deemoed gedien en dit het Hom verhef tot Heerser oor wêrelde en tallose skepsele, want Ek Self het Sy uiterlike vorm betrek en Hom met Lig en Krag vervul. Die aanmatiging is `n kenmerk van hom (Satan) wat deur verwaandheid en heerssug in die diepste dieptes geval het. 

En as u mense aanmatigend is, leen u aan hom gewillig u oor en laat u uself deur hom verlei, u neem sy eienskappe aan, sy sonde oor en is aan hom onderworpe. Stel u nie bo u medemens nie, wat tog in der waarheid u broers is, omdat u almal slegs één Vader het en mekaar, as Sy kinders, sal moet liefhê en dien uit liefde tot My. Die verwaandheid bring u maklik tot `n val, want wie hoogmoedig van gees is, herken My Wie die ewige Liefde is, baie spoedig nie meer nie, omdat daar geen liefde in hom is nie. Want die ware liefde is één met die deemoed, maar nie met hoogmoed nie. In deemoed dienend getuig steeds van diepe liefde tot My en wat tot uitdrukking kom in dienende naasteliefde. En u sal waarlik heelwat meer wen, wanneer u in deemoed diensbaar sal wees, as wanneer u in aanmatiging heers. Want u sal slegs aards tot mag kan kom in verwaandheid, maar geestelik verwerf u vir uself niks, ja, u verloor ook nog die weinig wat u besit het. Want die verwaandheid hoort by My teenstander, dus versterk u slegs sy ryk en wat dit vir u mense beteken, is nie moeilik te raai nie. Maar My ryk is nie van hierdie wêreld nie, daarom kan dienende naasteliefde wel skynbaar aardse verlies van goedere meebring, wat aansien en mag tot gevolg sou gehad het, maar hulle verwerf vir hulself geestelike waardes wat onverganklik is en wat later in My Ryk vir die siel toegereken sal word, wat nou in lig en volheid van krag ver bo diegene staan wat op aarde heers en hulle medemens onderdruk. 

Wie homself verhef, sal verneder word, oorweeg hierdie woorde en dink nie aan dit wat u vir uself op aarde aangeskaf het, deur dit aanmatigend in besit te hou en wat u dalk in `n sekere sin onregmatig vir uself toe geëien het nie. Want hy wat wil heerskappy neem, hy neem wat hom nie toekom nie, hy eien homself `n onregmatige reg toe en misbruik sy mag. Dienende liefde daarenteen gee onophoudelik, in woorde en in dade skenk hulle hulleself aan diegene wat gebrek ly en wat haar hulp nodig het; Dienende liefde is ware egte deemoed en is vir My daarom welgevallig, dienende liefde is die ware navolging van Jesus, wat verseker na My lei, na die Vader van ewigheid.

Amen

Die wil bepaal die skenking van barmhartigheid - barmhartigheid

B.D.5595 - 6 Februarie 1953

My Wil bepaal nie u geestelike toestand nie, op aarde, asook in die hiernamaals nie, inteendeel, slegs u wil bepaal dit. Geen mens word van My barmhartigheid uitgesluit nie, geen mens kan sê dat hy nooit steun van My ondervind het nie, maar sy wil kies of en in hoeverre hy gebruik wil maak van die skenking van My barmhartigheid. Mense wat geestelik strewe, wat insig het, het nou hulle geestelike vlak bereik, sodat hulle die skenking van barmhartigheid deur My kan benut, dit was slegs hulle wil wie My geen weerstand gebied het nie en wat bereid was om My Hand vas te gryp, wat Ek in medelydende Liefde na hulle uitgestrek het. En alle mense sou dieselfde kan doen. My Hand strek Hom uit na alle mense op velerlei maniere, om hulle op te trek uit die lae geestelike toestand na bo. Maar Ek kan hulle nie teen hulle wil in `n toestand verplaas wat die lot is van diegene wat My ter wille is nie. Ek kan en wil hulle nie in gedwonge posisies verplaas nie, omdat `n positiewe ontwikkeling onder dwang nie `n werklike rypwording van die siel beteken nie, omdat elke dwangtoestand teen My wet, teen die Ewige ordening ingaan. Maar met barmhartigheid kan Ek die mense onmeetlik begunstig; En slegs die aanneem van My barmhartigheid bring tot stand dat die geestelike toestand van die mens verbeter; nooit mag `n mens glo dat Ek My skepsele met voorkeur begunstig nie, elkeen ontvang soveel en so dikwels as wat hy begeer.

Maar wie nooit na barmhartigheid verlang nie, wie die aangebode barmhartigheid afwys, bly ook onbekwaam tot elke geestelike strewe, en elke geestelike insig word van hom weerhou. En weer is ook slegs die wil van die mens deurslaggewend of hy werke van liefde wil verrig. Ook dit is beslissend, omdat die liefde hom al barmhartigheid besorg in die ruimste mate, want Ek is al so naby `n liefdevolle mens, dat die wil om hom af te wil wys, nie meer aanwesig is nie en dan benut hy al die barmhartigheid, dit wil sê, — elke hulpmiddel wat Ek hom laat toekom, ervaar hy dan weldadig en hy verset homself nie meer daarteen nie; dit is die wil wat die mens tot liefde aanpor of hom die werksaamheid in liefde belet, en so ook die wil die toevoer van barmhartigheid bepaal, omdat elke weerstand opgegee moet word om sodoende deur die stroom van barmhartigheid geraak te word.

Elke mens kan ryp word wanneer hy wil, omdat hy steeds krag kry wat na hom gestuur word, as hy bereid is om hierdie krag goed te gebruik; en wat vir die een maklik is, kan vir die ander `n sterk selfoorwinning kos, maar steeds net daarom, omdat sy weerstand nog groot is en dit alles die wil van die mens bepaal. Maar Ek sou nooit van die mense in die lewe op aarde `n omvorming van hulle wese vra, wanneer dit onmoontlik sou wees nie en Ek verlang ook nie iets moeilik wat moeilik te vervul sou wees nie. Ek verlang slegs dat hy sy weerstand opgee, waarvoor die wil dus bepalend is; Maar as die weerstand eenmaal opgegee is, dan is al die ander heel maklik, omdat My barmhartigheid nou onophoudelik instroom en alles moontlik maak wat tevore onmoontlik was: Want alles is barmhartigheid wat My medelydende Liefde aanwend om u te help: Elke dag wat u nog op aarde het, is barmhartigheid, barmhartigheid is vir elkeen `n wyse hoe u u lewenskrag korrek sal kan benut, barmhartigheid is vir elkeen `n hulpverlening wat u deur My woord aangebied word, omdat My woord u op hoogte sal hou van My Wil en u lewenstaak aan u oorbring en dat u deur die kennis `n ware lewenswandel sal kan lei en dus tot sielsrypheid kan kom. My Liefde laat u sonder mate barmhartigheid toekom, maar sy dwing nie u wil af nie en daarom sal u wel geluksalig kan word, maar ook eindeloos lank nog in `n ongelukkige toestand bly, tot u tog eens u wil verander het, tot u die weerstand opgee en na My en My Liefde sal verlang.

Amen

Stry of Dien

B.D. 5913 - 24 Maart 1954

Vergeet nie dat u moet stry - of dien nie: Maar die stryd mag geen stryd wees teen u medemens nie, teen swakkes en weerloses nie - ook nie dat die een teen die ander ten stryde trek om hom te oorwin, terwille van aardse sukses nie. Dit moet `n stryd wees teen u self, teen foute en ondeugde, slegte gewoontes en begeertes. Hierdie stryd is nie maklik nie en sal al u krag verg, maar as u in hierdie stryd die oorwinnaar word, is daar `n heerlike wins vir u beskore. 

U kan egter ook `n ander weg kies om hierdie wins te verkry, die weg van die dienende naasteliefde. Sodra u diensbaar word, oorwin u ewe-eens uself, want u verander vrywillig u wese; die krag wat u nodig het om alle foute en ondeugde af te lê, verwerf u self nou deur werke van liefde en u ontvang barmhartigheid in ruim mate as u diensbaar is in liefde; want u het nou in die eerste plek die hoogmoed oorwin, u het deemoedig geword en kan nou onbeperkte barmhartigheid ontvang; u hoef geen stryd meer teen uself te voer sodra u diensbaar is in liefde nie, want om te dien in liefde is slegs `n ander vorm van stry teen uself, net met dieselfde resultaat, om die oorwinning te behaal oor al die onedele, oor alle begeertes, oor die liefdeloosheid. 

Deur stryd, of om te dien, word die verandering van die wese voltrek in die mens, maar om te dien is heelwat makliker as om te stry, en wie vir sy medemens steeds `n broeder is wat diensbaar is, ondervind heelwat minder weerstand as die mens wat homself die selfoorwinning volgens plan ten doel stel. Want van die kant van die medemens word aan hom nie die geduld en liefde betoon wat die eerste vir homself verwerf het deur sy houding teenoor die medemens nie. Daarom staan daar ook:- Stry of dien, omdat diegene wat dien moeilike innerlike gevegte gespaar bly, wat die ander dikwels moet deurstaan. 

`n Stryd met die wapens van die liefde het altyd die kans om te slaag en die sterkere is waarlik hy wat in deemoed diensbaar is, want hy bereik vinniger sy doel, omdat hy steeds baie barmhartigheid en krag kry, wat diegene wat stry egter nog moet afbid vir homself; omdat hy anders in die stryd teen homself, die onderspit sal delf. Dit word ook vir hom deur God op sy gebed toegestuur, sodat die verandering van sy wese kan slaag, wat ewenwel eers dan tot stand gebring is, wanneer ook hy in liefde dien - wanneer sy eieliefde na `n harde stryd tot onbaatsugtige naasteliefde geword het, wanneer hy ook nou krag en barmhartigheid bekom het deur die werksaamheid in die liefde.

Amen

"Aan die Deemoedige skenk Ek My barmhartigheid"

B.D. 7057 - 6 Maart 1958

My Gees is magtig in die swakke. Maar dit wil nie sê dat die geloof van die mens swak mag wees nie, dit gaan veeleer net om die deemoed van die hart, wat die mens insien en voor My bely, dat hy swak en onwaardig is, en dat hy My om barmhartigheid vra, wat Ek hom dan ook ryklik laat toevloei. 

My Gees kan alleen werk in `n waaragtige deemoedige mens, want hy gee homself totaal oor aan My, hy vra niks vir homself nie, maar laat dit aan My oor wat Ek hom skenk. En `n waaragtige deemoedige mens sal ook ryklik met barmhartigheid geseën word. Hy sal dit benut en hy sal ook innerlik aangedryf word om werksaam te wees in die liefde, omdat dit die begeleidingsverskynsel is van die ware deemoed, dat die liefde in die hart vir My en vir die naaste ontbrand. `n Deemoedige mens het homself al bevry van die heerskappy van My teenstander, wie se oereienskap die hoogmoed is. Dus is die toenadering tot My sy enigste strewe en so `n verlange, word ook van My kant af ondersteun, anders gesê: Die Geestesvonk in die mens streef na die vereniging met sy Vadergees van ewigheid en dus kan Ek My Gees ook uitgiet oor hom. 

Maar nooit kan My Gees daar werk waar die kenmerk van My teenstander, die hoogmoed, nog aan te tref is nie. Want dan sou dit as gevolg daarvan `n samewerking wees van My met hom. Die mens moet homself in die deemoed binnegaan, voordat Ek in hom kan werksaam word. Maar wat is onder ware deemoed te verstaan?  

Geen mens hoef openlik die ware deemoed te laat sien deur uiterlike gebare nie, deur gelaatsuitdrukkings of `n uiterlike gedrag teenoor die medemens nie. Ek kyk slegs na die deemoed van die hart, na die innerlike toegee van swakheid en sondigheid, na die insien van die onwaardigheid van die geskape wese teenoor sy God en Skepper, en dus ook na die erkenning van sy skuld deur die vroeëre sonde van afvalligheid. Eers was alle wesens wel ewebeelde van My, wat in stralende skoonheid, ook My Self as hulle Skepper, verbly het. Maar hulle het nie gebly wat hulle was nie, hulle hele wese het verander in die teendeel en in hierdie toestand kon hulle hulleself nie meer staande hou voor My Oë nie. Maar in hulle verblinding het hulle hulself hoër as Ek verhef, omdat hulle die wese van My teenstander aangeneem het, wat vol hoogmoed was. 

Die terugkeer na My is daarom nie moontlik, alvorens die wese nog nie sy hoogmoed afgelê het nie; tot hy hom verander het tot diepste deemoed, tot hy sy groot verdorwenheid en die verre verwydering van My ingesien het en nou verlangend die hande om erbarming na My toe uitstrek. Dan sal Ek waarlik nie lank talm nie, Ek sal sy hande vasgryp en sy wese na My toe trek, want in sy deemoed word hy vir My `n kind wat liefdevol deur die Vader aan Sy hart gedruk word en dat Hy nou ook oorstelp is met bewyse van Sy Liefde vir My, met barmhartigheid in oorvloed en dat Hy nou ook weer kan straal met Sy Gees: En nou sal ook die krag van die Gees duidelik aan die lig kom, die mens sal gawes vertoon wat skynbaar bonatuurlik is, maar wat eintlik slegs die eienskappe is wat die wese in die allereerste begin besit het, waarsonder `n volmaakte wese nie in te dink is nie, die mens sal vol lig en krag wees, dit wil sê, oor `n ongewone kennis beskik en ook oor vermoëns wat andersins nie eie aan `n mens is nie. - Maar hy sal ook, ondanks sy duidelik sigbare band met God, tot in die diepste deemoedig bly, want die deemoed is een van die goddelike eienskappe wat slegs deur die afvalligheid omkeer na die teendeel.

En so sal u mense ook steeds na die ware deemoed moet strewe, as u wil hê dat My Gees werksaam in u sal word, want wie nog `n vonkie hoogmoed in homself dra, het homself nog nie losgemaak van My teenstander nie en sy voortdurende pogings sal u verder in sy kettings hou. En die wêreld bied hom daartoe baie moontlikhede, omdat die mens steeds meer roem en eer soek en op alles neersien wat klein en gering is. Maar dit is ook `n sekere bewys van sy verknogtheid aan die teenstander, wat u mense nie buite beskouing sal moet laat nie, en u moet oppas vir so `n innerlike gesindheid, wat waarlik nog ver verwyderd is van ware deemoed. Maar as u wil hê dat Ek u self moet beïnvloed, dan sal u ook bewus moet wees van u swakheid, want slegs aan die deemoedige skenk Ek My barmhartigheid.

Amen
Die verwerping van die Goddelike Woord vanuit geestelike arrogansie  

B.D. 7203 - 6 November 1958

Wie homself afsluit vir die Woord van God in geestelike hoogmoed, wanneer dit hom aangebied word deur My dienaars op aarde, sal homself eers moeilik moet verantwoord, want dit is geen geestelike onvermoë om iets wat vol lig is, te kan herken nie, dit is inteendeel `n afwysing uit die lae motivering wat deur My teenstander in die hand gewerk word deur sy invloed. Geestelike verwaandheid skakel alle ondersoeke uit, geestelike verwaandheid is egter `n duidelike teken dat die mens onder `n duistere invloed staan, want geestelike aanmatiging is die kenmerk van diegene wat My weerstaan, omdat hy My nie wil erken nie. Die geestelike aanmatiging van hom wat eerste geval het, weer die lig af wat hom deurstraal en verwerp dit om welke rede die diepste duisternis hom dan omgewe. En so bly die mens wat weer die lig in verwaandheid afwys, ook in geestelike duisternis, wanneer My barmhartigheid dit wil laat skyn om die hart van `n sweempie lig te voorsien.  

Maar die motief om die lig af te wys weeg swaar, want dit kan ook deur ander motiewe afgewys word, wat nie so sterk te veroordeel is as juis die hoogmoed van `n mens nie. En van geestelike verwaandheid kan daar dan gepraat word, wanneer die mens meen dat hy geen onderrig meer nodig het nie, in geestelike kennis voldoende onderrig te wees en sy eie kennis buitengewoon hoog aanslaan en sodoende glo dat geen verdere kennis nodig is nie. Tog sou die mens ook dan nog bereid moet wees om dit wat hom aangebied word, te ondersoek: Hou hy dan nog met oortuiging vas aan sy wil en wys hy dit opnuut af, dan sal sy oordeel hom nie so swaar toegereken word nie, want deur sy geestelike blindheid ontbreek dit hom dan aan `n “vermoë om te oordeel”. Bly so `n ondersoek egter agterweë, dan stoot die mens met sy krasse afwysing dit wat deur My aangebied word, die hand van barmhartigheid eenkant toe, en die verantwoording sal hom swaar tref, want eers dan kom die insig, en dit kan dan ook te laat wees.

Deur dwang kan niemand daartoe gebring word om My woord aan te neem nie, maar elkeen het die geleentheid om homself ernstig besig te hou om vrae oor vertwyfeling te vra, want sulke twyfel lê Ek diegene Self in die hart wat nog nie op die ware weg is nie: En teenoor sulke vrae sou ook alle mense hulle standpunt moet bepaal en hulle sal slegs voordeel daaruit trek, want duidelikheid sal hulle sekerlik kry in sover hulle dit ernstig begeer. Maar nou sal dit blyk, of die mens die waarheid ernstig begeer, want dit sal hom sekerlik aangebied word. Geestelike hoogmoed wys dit egter direk af, omdat die teenstander (Satan) dit so wil en die se wil ook verseker vervul word deur diegene wat dieselfde ingesteldheid het.

Aanmatiging het die eerste ligwese tot `n val gebring en aanmatiging is daarom ook die aard van al sy aanhangers, wat hulle onmiskenbaar daardeur laat kenmerk as sy aanhang. En daar moet `n groot stap geneem word, die innerlike van die mens moet ernstig probeer om homself te verander, die mens moet uit sy hoogmoed in die deemoed afdaal en homself dus heeltemal losmaak van My teenstander en tot My kom in diepste deemoed. Dan eers sal `n lig skyn in die hart van die mens en dan eers sal hy in staat wees om die kosbare barmhartigheidsgawe in te sien wat My woord vir elke mens en sy sieleheil is. Dan eers sal hy dit dankbaar aanneem wat deur die Liefde van die Vader aan Sy kind gebied word. Dan sal hy erg verlang na spys en drank, maar tog voortdurend ook versadig word deur My Liefde.

Amen

Aan die deemoedige skenk God Sy barmhartigheid 

B.D.7308 - 14 Maart 1959

Die wil om diensbaar te wees, is om in die deemoed binne te gaan, dit is die begin van die oorwinning in die stryd teen die verwaandheid wat die mens nog kenmerk as kind van die Satan en wat hy daarom met alle mag moet bestry. Die hoogmoed wil heers; dit plaas homself hoog bo alles wat die naaste aan haar staan, die hoogmoedige mens sou alles wil onderwerp en dwing om hom diensbaar te wees, die hoogmoedige mens is meedoënloos en liefdeloos, hy het al die kenmerke van die teenstander van God, wat duidelik aan die lig kom en daarom is hy op die weg van die verderf, wanneer hy nie verander en ernstig teen die gees van hoogmoed ingaan nie. En dit sal hy doen sodra in hom die wil ontstaan om diensbaar te wees; om sy medemens te dien is werklik bevrydend want dan wring hy homself los van die teenstander en gaan `n ander sfeer binne, want die deemoed voer hom na God, deur die deemoed kom hy nader na God en hy ontvang barmhartigheid in oormaat volgens Sy belofte: "Slegs aan die deemoedige skenk Ek My barmhartigheid".

Die deemoed sal homself steeds bewys in die wat dienend wil help, die mens gaan volledig `n ander stadium van ontwikkeling binne, wanneer hy in deemoed leef, wanneer hy elke gevoel van verwaandheid bestry, wanneer hy begin om homself te deursien en hyself bewus word van die swakheid van sy wil en sy foute, wat hom elke hoogmoedige eiewaan ontneem en hom verplaas in die bewussyn van die diepste nederigheid. En daarmee in ooreenstemming sal hy homself ver van God verwyderd waan, hy sal in waaragtige deemoed sy oë na Hom opslaan en Hom om Sy barmhartigheid vra. Maar dit sal geen spel wees nie, geen uiterlike vorm nie, slegs diepe innerlike deemoed, wat hom daardeur ook waardig maak om die barmhartigheid van God te ontvang, omdat hy versterk word in sy voorneme om aan homself te werk, om sy onvolmaaktheid op te hef en in die Liefde en barmhartigheid van God waardiger te word, waarna `n deemoedig mens vurig verlang en wat hy van harte afbid. Die deemoedige mens het reeds die afkeer van die teenstander voltooi, want die deemoed is `n goddelike eienskap, `n graad van volmaaktheid, wat steeds die afkeer van die teenstander vooropstel; hoewel die mens dan nog baie aan homself moet werk om die voortdurende aanwesigheid van God waardig te word. Maar die dienende liefde wat `n deemoedige mens nou vervul, verander ook spoedig sy hele wese tot liefde, en `n waaragtige deemoedige mens kom spoedig so naby die hart van die Vader, dat hy homself verenig met die ewige Liefde en dus ook die voltooiing bereik.

Solank dit die mens nog aan ware deemoed ontbreek, is sy rypwordingsproses ook nog nie voltooi nie, want die ware deemoed trek eers die Vader met sekerheid na Sy kind wat deur ware deemoed die kindskap van God laat sien. En solank daar nog `n vonkie hoogmoed in die mens aanwesig is, is die weg tot hierdie vereniging nog lank, want die hele tyd is die teenstander van God nog steeds hierby betrokke en die stryd teen hom moet met die hele wil en `n vaste voorneme gevoer word, en dit kan ook gevoer word sodra die mens na `n innerlike stryd tot dienende naasteliefde kom, wat hom dan ook die oorwinning sal oplewer oor homself. Die mens moet slegs eers in homself keer en nadink oor sy foute en swakhede, oor sy slegte eienskappe en gewoontes. En hy sal homself van sy hoogmoed in `n groot mate vrymaak, wanneer hy slegs eerlik is teenoor homself. Maar hierdie kritiese selfbeskouing kan vir hom `n ommekeer wees, want sodra hy homself ondersoek het en van goeie wil is, sal hy homself in deemoed tot God wend en Hom vra om barmhartigheid en erbarming, waarvan hy dan ook baie seker van kan wees, want: "Aan die deemoedige skenk God Sy barmhartigheid!”

Amen

Aansporing om deemoedig te wees

B.D.7678 - 20 Augustus 1960

Sien u swakhede in en probeer om daarteen te veg, deurdat u uself deemoedig aan My onderwerp en vra om My barmhartigheid, om hulp in geestelike nood; want by die geringste sal Ek naby wees, wanneer hy, as een van die minste, die medemens diensbaar is en hom help om die heil van sy siel te verkry. Die grootstes sal nie die uitverkorenes wees nie, inteendeel waarborg slegs ware deemoed die mens sy roeping en daarom is daar ook slegs weinig mense uitverkies, ofskoon baie daartoe geroep is, dit wil sê, dat baie mense slegs tot die ware deemoed hoef deur te dring om dan ook deur My uitverkies te word.

Maar die mense het almal nog `n te sterk geldingsdrang, hulle wil uit die menigte van hulle medemens na vore tree, hulle wil dat daar aandag aan hulle geskenk word wat vir almal opvallend moet wees; en dit maak afbreuk aan die ware deemoed, wat die ontvangs van matelose barmhartigheid tot gevolg het; Maar Ek laat elke mens sy wil toe, u sal slegs moet leer insien wat gunstig vir u is, of wat uit die bose is. Solank dit vir die mens voorkom dat hy klein en onwaardig is, spreek hy met My in gees en in waarheid, as hy deur die gebed verbinding met My soek. En dan kan My Gees ook in hom binnestroom, dan kan Ek hom sonder beperking met barmhartigheid bedeel; Maar kry die mens aandag van die kant van die medemens, weens sy gawe om My stem in homself te verneem, dan kan sy deemoed maklik verander en swig voor selfingenomenheid, wat steeds `n gevaar vir die mens is. 

En daarom sal u steeds uself moet ondersoek, wat u daartoe aanspoor om u te uiter teenoor die medemens, u moet weet dat elke selfingenome gedagte aan My teenstander `n opening om binne te kom, kan verskaf en dat u dan My Self verhinder om in u te vertoef en u aan te spreek.- En u moet krities wees teenoor uself, wanneer u My in waarheid sal wil dien. Want waar u ookal is, sal u altyd in "die stille kamertjie" tot My moet bid en My om My Gees vra. En kan u uself in u kamertjie (u hart) terugtrek wanneer u midde in die wêreld staan? Wanneer u deur mense omring is wat nie almal eensgesind is nie en dikwels slegs sensasie verwag? U moet vir geen oomblik vergeet dat Ek die stem van `n klein kindjie kan verneem, wat homself in gedagte na My keer en hom ook beantwoord, dat Ek My egter stilhou, wanneer `n onsuiwer gevoel die self ingenomenheid van `n mens laat sien, hy wat wel ook tot My bid, maar nie in gees en in waarheid nie.

Reinig u eers van die gevoel en u sal klein en deemoedig voor My verskyn en nie die aandag van u medemens op u probeer vestig nie. En so sal u kan glo dat Ek wel onder u is, wanneer daar twee of drie in My Naam bymekaar is, maar dat u geen sekerheid het dat Ek by u aanwesig is waar self ingenomenheid, hoogmoed of geestelike verwaandheid My aanwesigheid sou afweer en nou vir die teenstander die deure wyd oopmaak nie, hy wat homself wel ook in die liggewaad van `n engel sal aanbied, maar aan u nie woorde van waarheid en lewe skenk nie. Die deemoed van die hart is die beste teken om te ondersoek, want aan die deemoedige skenk Ek My barmhartigheid. En u almal sal uself moet ondersoek of u uself tot ware deemoed gevorm het wanneer u My vra om My Woord. Dan sal u ook seker kan wees van My werksaamheid, dan sal u deur My aangespreek word en volgens u vrae krag en lig ontvang.

Amen

Geestelike oorhand is nie dieselfde as geestelike hoogmoed nie

B.D. 7730 - 23 Oktober 1960

Die geestelike oorhand moet nie verwar word met geestelike hoogmoed nie. Wanneer Ek `n mens binnelei in die waarheid, wanneer hy deur My Woord onderrig word om vir die medemens `n bruikbare leraar te word, dan mag hy ook met oortuiging met sy kennis uitkom, omdat dit van My kom, en hy sal dan ook seker daarvan kan wees, dat hy die suiwer waarheid ontvang het en dat hierdie waarheid `n hoëre waarde het as menslike kennis wat deur die verstand deur homself verwerf is en wat nooit as waarborg vir die waarheid staan, wanneer My Gees nie kon werk nie.

Daar kan dus nooit van geestelike hoogmoed gespreek word wanneer dit daarom gaan om op te kom vir die waarheid uit My, wat die mens regstreeks van My ontvang nie. Elke terughoudendheid sou dan verkeerd wees, wanneer die moontlikheid bestaan om My geestelike leringe vir die mense te bring. U moet egter nie die "pêrels voor die swyne" gooi nie, dit wil sê, om nie daar te praat waar u duidelik die gees van My teenstander herken nie, omdat die waarheid daar ook nie as sodanig ingesien word nie en elke toespraak tevergeefs is.  

Wie egter deur My Gees onderrig word, moet ook gebruik maak van die werksaamheid van My Gees, en hy moet openlik en vasberade optree vir My woord. Hy sal dit ook kan doen, want sodra hy spreek vir My en My ryk, bedien Ek My Self aan hom en spreek deur hom en dan sal u waarlik nie kan sê: Daar spreek `n arrogante gees uit hom nie. Wie eenmaal deur My met die waarheid bekend gemaak is, het ook self die insig, hy herken elke samehang en kan dus ook daaroor spreek. En wanneer hy seker is van die waarheid van sy kennis, omdat hy "deur die Gees" onderrig word, sal hy ook selfversekerd optree en verkeerde opvattinge weerlê, of goeie duidelikheid kan gee en dan kan hy nie hoogmoedig genoem word nie, veeleer moet sy geestelike oorhand ingesien en erken word, die waarheid wat hy oorbring moet indruk maak op die toehoorder en hom ook die innerlike sekerheid gee dat Ek dit Self is Wie deur die mond van `n mens tot hom spreek. En omdat Ek op hoogte is van die wil van My ligdraers, kan Ek ook My geestesgawes so uitdeel dat dit ook gewaardeer word. 

En Ek kies vir My daarom Self My dienaars uit wat die opdrag het om die suiwer waarheid verder te lei. En wie van goeie wil is, die herken die waarheid en neem dit dankbaar in ontvangs, wie van goeie wil is, word met die draers van die waarheid saamgebring, sodat ook hy met die waarheid bekendgemaak word, na gelang van sy wil; En steeds sal u daaraan moet dink dat Ek My barmhartigheid slegs aan die deemoedige skenk, dat `n mens wat dus hoogmoedig van gees is, nooit as te nimmer die barmhartigheidsgawe, deur My gestuur, sal kan ontvang nie, omdat slegs `n diep deemoedig hart daartoe in staat is om dit op te neem, of u sal alles moet verwerp wat daar aan u gebring word - wat u egter by ernstige ondersoek nie sal kan doen nie. 

Geestelik oorhand is slegs die algehele sekerheid om vas te staan in die waarheid en dit verlang Ek van My ligdraers, omdat hulle andersins nie met volle oortuiging die waarheid uit My sou kan uitdra teenoor hulle medemens nie. En dit is noodsaaklik dat daar aan die mense, wat in die duisternis van gees verkeer, lig gebring word, dit is nodig dat hulle weg verlig word wat opwaarts lei, want op donker weë kom die mens nie vooruit nie, hy sal inteendeel steeds verder afdaal na die diepte. Daarom sal Ek u steeds weer die lig laat toekom en salig is hy wat dit aanneem, salig is hy wat die weg gaan wat hom in die lig van die waarheid getoon word.

Amen

Wat is die doel van die lewe op aarde? 

B.D. 7797 - 14 Januarie 1961

U sal op hoogte moet wees van die doel van u lewe op aarde, as u weg oor die aarde as mens suksesvol wil wees en as u die doel wil bereik, as u weer wil word soos wat u was in die allereerste begin. U het van My af uitgegaan as hoogs volmaakte wesens, u was geskape as My ewebeeld en voorsien van alle goddelike eienskappe, vol van lig en krag en u het met My, as u God en Skepper, voortdurend in verbinding gestaan, sodat u onafgebroke lig en krag van My kon bekom en dus ook onuitspreeklik geluksalig was; by u volmaakte wese hoort egter ook `n vrye wil, omdat u anders geen goddelike skepsel genoem sou kan word nie. En hierdie vrye wil moes gevolglik vir u twee moontlikhede ontsluit: Om volmaak te bly soos Ek u geskape het, of wel u volmaaktheid te verloor en u wese te verander na die teenoorgestelde.

U sou dus u "goddelikheid" moet bewys, deurdat u wil net so gerig was as Myne, dat dit heeltemal opgaan in My Wil, ook wanneer dit volledig vry was. Maar u sou dan ook in staat moet wees om u teenoorgesteldheid te dra, u sou ook afvallig van My moet kan word as teken van die vrye wil, wanneer dit aan My en My Wil teenoorgesteld gerig was. En Ek verlang hierdie wil beslissing van My "deur My geskape" wesens om vir hulle nog groter geluksaligheid te kan berei. 

Ek het hierdie wilsbeslissing van die eerste liggees wat deur My geskape was, verlang, wat deur My oorgrote Liefde buite My geplaas was en wat as My ewebeeld met My en naas My sou skep en werk in die geestelike ryk; hy het in die hoogste volmaaktheid uit My voortgekom, hy was My ewebeeld. Dog een ding het hom van My onderskei: hy het van My die krag ontvang (getrek), terwyl Ek die Kragbron Self was. Hy het dit ook ingesien, want hy het oor die hoogste insig beskik. En dus was hy voor die wilsbeproewing gestel wat daarin bestaan, om My Self as Kragbron te erken van Wie hy voortdurend sy Krag verkry het. 

Daar het egter uit sy wil en My Krag ontelbare wesens voortgekom wat almal hoogs volmaak van aard was, toegerus met alle gawes en `n vrye wil, wat hulle goddelikheid aangetoon het. En die bewussyn van die verwekker van al die wesens van die eerste geskape gees, die ligdraer, het verwaand geword en in sy verwaandheid het hy teen My in opstand gekom. Hy het die wilsproef dus nie deurstaan nie, maar hy volbring deur middel van sy wil `n skeiding van My, wat weliswaar nooit weer kan plaasvind nie, omdat al die wesens andersins sou vergaan, omdat hulle sonder My en die toevoer van My Krag nie kon bestaan nie - maar die wat hulself afgekeer het van My deur middel van sy wil, het die ligdraer - Lucifer – ten uitvoer gebring en daarom het hy in die diepte afgeval, en `n groot aantal wesens was saam met hom na benede gesleep, wat eweneens moes kies en wat van My afvallig geword het.

Hierdie gebeurtenis, wat homself in die geestelike ryk afgespeel het, lê die "skepping van die wêreld" ten grondslag, en al die ontelbare skeppinge van die mees verskillende aard, wat Ek as die "weg-terug" van die geestelike laat ontstaan het, om al die gevallenes weer na hulle Oorsprong terug te voer, om hulle weer na My toe te lei, omdat hulle eers dan weer geluksalig kan wees wanneer hulle weer met My verbonde is, terwyl die verwyderd-wees-van-My `n staat van die grootste armsaligheid beteken. Die kennis daaroor probeer Ek nou vir u mense te laat begryp, want u is daardie gevalle geestelike wat uself op die weg terug na My bevind en nie te ver van die doel af aangekom het nie. U eens volmaakte wese het u verander en u het onvolmaak geword. Ook as mens is u nog onvolmaakte skepsele, maar u sal in die aardse lewe volmaak kan word, wanneer u slegs My Wil vervul, wanneer u uself skik volgens My wet van die goddelike ordening, wanneer u `n lewe in liefde lei en u wese weer heeltemal verander tot liefde netsoos dit in die allereerste begin was.

Die liefde verenig u weer met My, maar u sal haar vrywillig van My in ontvangs moet neem. U sal u nie mag verweer wanneer My Liefde u weer wil aanstraal nie, u sal alles moet doen om die opgawe van u lewe op aarde te vervul wat slegs daarin bestaan dat u, u wil weer na My rig; dat u uself aan My oorgee en in liefde daarna streef om by My te wees. Dan word aan u ook `n dieper kennis ontsluit en die afwesigheid van lig wyk van u, u verkry helder insig, u begryp elke samehang en u tree na buite uit die staat van armsaligheid, u verbind u met My en vind in hierdie band weer die vroeëre geluksaligheid wat u vrywillig mee weggedoen het, wat egter `n deel is in elke wese wat eens van My uitgegaan het as `n stralende beeld van My Self, tot dit wat u ook onherroeplik weer sal word, omdat dit My doel was en sal bly by die skepping: Om kinders vir My te vorm wat saam met My kan skep en werk in die hoogste geluksaligheid.

Amen

Die geestelike hoogmoed en die gevaar daarvan

B.D. 7803 -21 Januarie 1961

Die geestelike hoogmoed is die grootste kwaad, want om dit te oorwin, vereis die grootste krag. En omdat die mens wat geestelik hoogmoedig is, nog geheel en al aan die teenstander behoort, sal hy God nooit vra om vir hom krag te stuur nie en hy sal gekluisterd bly totdat sy hart verander is tot deemoed, wat meestal meer as één gang oor die aarde verg, dus wat `n hernieude kluistering in die materie nodig het. Die geestelike hoogmoed is sodoende die erflike kwaal van hom wat uit hoogmoed in die diepte geval het. Hy sal sy hoogmoed ook in ewigheid nie opgee nie en daarom sal hy eers dan die weg na die Vader inslaan, wanneer hy homself so klein en nederig en kragteloos voel, dat hy nou smeek om krag, wat dan ook aan hom geskenk sal word. En so ook is sy aanhang wat in geestelike hoogmoed volhard, wat hulself nie wil buig onder die Wil van God nie, wat daarom ook geen "God" bo hulself wil erken nie, wat as mens so heeltemal oortuig van die waarde van sy "ek" is, dat hy geen geestelike onderrig aanneem nie, dat hy meen om geen hulp nodig te hê wat hom van die kant van `n hoëre Mag verleen kan word nie.

Volkome ongeloof en geestelike hoogmoed sal steeds saamgaan en omdat die mens geen God wil erken nie, sal aan hom ook nooit die krag kan toevloei om homself te bevry van die erflike kwaal en die medemens kan hom nie beïnvloed nie; omdat hy dink om verhewe te wees bo alles wat "geloof" vooropstel, wat in die geestelike gebied oprys. Om hierdie mense aan te spreek en hulle die Woord van God bekend te maak, het selde sukses, omdat hulle voortdurend onder die invloed van die teenstander van God staan, wat ook sy aanhang van God geskei wil hou, sodat hy self nie swakker sal word in sy mag en krag nie, wat hy in sy aanhang meen te besit.
Daar moet groot aardse en liggaamlike nood oor `n mens kom wat in geestelike hoogmoed verkeer, sodat hy by homself die gevoel van swakheid bemerk, waardeur sy gedagtes sou kan verander, hy moet insien dat hy niks is en niks kan verander kragtens sy menslike natuur en die gevoel van gebrekkigheid moet hom tot nadenke aanpor, dan sal hy sy hoogmoed geleidelik opgee - om welke rede dit `n barmhartigheid van buitengewone betekenis is, wanneer die mens in sulke lewensomstandighede geplaas word waarin hy in homself van sy swakheid en gebrekkigheid bewus word en hy daaruit die gevolge kan trek. Maar sy vrye wil bly steeds gehandhaaf, waarom die teenstander ook steeds sy invloed sal uitoefen en hy dan net so goed die gedagtes kan verwerp wat by hom opkom. 

Maar daar word oor sy siel geworstel, ook van die kant van die ligwêreld, om hom teen die lot van `n hernieude kluistering te behoed - wanneer hulle daarin slaag dat die mens voor sy dood sy volslae nederigheid besef en dat hy nog voor sy dood `n Mag bo homself erken. Dan kan hy nog verder in die hiernamaals gehelp word en hoef hy nie nog `n keer die gang deur die hele skepping te gaan nie. Dan het hy geslaag om homself te bevry van die heerskappy van die teenstander, ofskoon die siel in die ryk hierna erg sal moet worstel om tot die Lig te kom wat op aarde dikwels vir haar geskyn het, maar nie aangeneem is nie. Maar God het erbarming met elke siel en Hy gee haar nie op nie. Maar die mens het `n vrye wil en dit alleen bepaal die lot van die siel wanneer sy die aardse liggaam verlaat.

Amen

Kritiek op die goddelike Woord, openbaar geestelike hoogmoed

B.D. 82087 - Julie 1962

Tot welke geestelike hoogmoed verstout die mens homself wat My barmhartigheidsgawes van bo wil kritiseer of om homself geroepe te voel om daaroor te kan oordeel. Die goddelike Wysheid kan nie met die verstand bevat word nie, hulle kan slegs die barmhartigheid om korrek te dink afbid, wat hulle ook sal toekom, sodat hulle dan met My in verbinding kan tree. Wie egter slegs met sy verstand wil oordeel, wie werklik glo om deur middel van sy gedagtes binne te kan dring in die waarheid en die Oorsprong daarvan, is aanmatigend en sal steeds sy ontoereikendheid moet toegee en hy sal ook moet insien dat hy geen reg het tot so `n ondersoek nie, omdat die geestelike gebiede vir hom geslote is, wanneer hy dit nie onder My begeleiding betree nie. Maar die mens matig homself tog sulke dinge aan en hy kom dan met `n oordeel wat nooit korrek kan wees nie, omdat die mens net so lank in die duisternis verkeer as wat hy die vereniging met My nog nie nagestreef het nie, maar wat slegs die diepste deemoed en `n insien van die eie gebrekkigheid vooropstel, waarin die mens homself dan deemoedig tot My kan wend en My om verligting van sy denke vra.

Wie slegs sy aardse lewe leef, wie niks daaraan doen om sy innerlike lewe in orde te bring nie, wie dus glo om alles met die menslike verstand te kan deurdring en te motiveer, is waarlik nie daarvoor geroep om te oordeel oor `n goddelike barmhartigheidsgawe nie, want vir hom sal sowel die gebeure van die oorbring as ook die ryk barmhartigheidstroom wat na die aarde vloei, onbegryplik wees en bly, omdat hierdie mens alle insig verloor het deur sy val in die diepte van weleer en wat daarom nog duister in hom is. Hy moet eers `n lig in homself laat ontbrand wat tot stand gebring word deur onbaatsugtige liefde, maar dan moet hy ook in deemoed die swakheid van sy verstand besef en hy die geestelike gebiede nie meer kan betree om dit met behulp van sy verstand te deurgrond nie; en tog matig baie mense hulleself `n oordeel aan wat nie in die minste hiertoe bevoeg is nie. En dit is `n teken van groot geestelike hoogmoed. En hulle sal steeds meer in die duisternis beland, tot hulle hulleself na My Self keer en dan ook deur My ingelig kan word, wanneer hulle verlange na die waarheid ernstig is. 

Maar u sal dan deemoedig na My toe moet kom, want slegs aan die deemoedige skenk Ek My barmhartigheid. En sodra u hoogmoedig van gees is, heers My teenstander nog oor u, wat vol hoogmoed is en dit ook op u wil oordra. Baie mense is so oortuig van die skerpte van hulle verstand, dat hulle geen onderrig wil aanneem nie en hulle sal ook nooit met die reine waarheid bekend gemaak kan word nie, omdat waarheid slegs deel van `n deemoedig mens kan wees, want dit gaan van My af uit en maak steeds net indruk op die harte van diegene wat hulleself in diepste deemoed aan My oorgee.

Maar wie hoogmoedig is, ontbreek die liefde; want hy is nog heeltemal gebonde aan hom wat sonder liefde is, wat homself egter bo alles stel en wat My ook nie wil erken as sy Heer nie. Behoed u daarom teen geestelike hoogmoed, dit maak u tog volledig blind in die gees en nooit sal u dan My barmhartigheidsgawe kan aanneem en vasgryp nie, want dit sal vir u slegs verwronge gedagtes wees en geen lig uitstraal nie, omdat die teenstander dit verhinder, wat u in diepste duisternis wil bly hou om u nie te verloor nie.

Amen
Die gevaar van verwaandheid

B.D. 8281 - 24 September 1962

Wie My Woord ter harte neem: "julle is almal sondaars" sal voortdurend diep deemoedig wees, hy sal nie aanmatigend wees en ook geen harde oordeel vel nie, want hy wat die insig self nog nie volmaak het nie, sal steeds daaraan dink dat hy `n swak mens is, wat My krag en versterking nodig het en hy sal met `n deemoedige hart na My toe kom en daarom vra. Wie daarenteen van sy eiewaarde oortuig is, sy wese sal hoogmoed verraai, hy sal homself bo sy medemens verhewe voel en hierdie verwaandheid sal homself uiter in `n geringskatting van die ander, in `n liefdelose oordeel en in die mening om `n hoër kennis te besit en gevolglik ook geen onderrig meer nodig te hê nie, of dit nou van aardse of geestelike aard is – steeds sal die arrogante mens glo dat hy die trap bereik het waar hy op die medemens kan neersien. En die verwaandheid is waarlik die aandeel van My teenstander, wat hom in die diepste diepte laat stort het, want hy verhef homself bo My, sy God en Skepper en hy trek `n groot menigte van die geskape wesens saam na benede die diepte in. Aan al hierdie gevalle wesens kleef nog baie van die verwaande gees, wanneer hulle as mens hulle laaste wilsproef moet aflê. En die hoogmoed is `n baie bedenklike teken van onvolmaaktheid, waarteen die mens moet veg in sy aardse lewe, totdat hy in die diepste deemoed teenoor My te staan kom en dan ook teenoor die medemens nie meer sal opstaan nie, veeleer volledige begrip het vir sy swakhede, sodat hy sy eie gebrekkigheid self insien.

Maar daarvoor is die diepste deemoed nodig om met My `n ware band te hê, sodra die mens sy sondigheid insien en beken, sal hy ook weer sy toevlug tot Jesus neem en Hom vra om hom vry te maak. Die deemoed sal hom innig laat roep na Hom en hy sal barmhartigheid vind voor Sy Oë, want, "aan die deemoedige skenk Ek My barmhartigheid". En geen mens kan vanself aanneem om volmaak te wees, solank hy op aarde leef nie. Hy kan slegs `n hoëre graad aan insig besit, maar dit sal hom juis steeds deemoediger laat word sodat hy die grootheid van sy God en Skepper insien en die oneindige Liefde, wat hierdie God en Skepper Sy skepsele laat toekom, wat die skepsel wel onuitspreeklik gelukkig maak, maar nie verwaand sal laat word nie; Die verwaandheid is steeds nog `n teken van gebrekkige insig, want die teenstander probeer om die lig te verduister, die teenstander is nog steeds `n deelgenoot van die mens wanneer hy van homself en sy eiewaarde oortuig is.

U almal moet nog erg teen die kwaad stry, want My teenstander sal steeds weer vir u `n verkeerde gevoel van hoogmoed inblaas, hy sal steeds weer slaag om `n swak plek te vind waarin hy in u “n eiedunk kan opwek” - En u almal sal daarom op u hoede moet wees en elke gevoel van aanmatiging in die kiem probeer smoor, want steeds sal u daaraan moet dink dat u Heiland en Verlosser Jesus die weg van die diepste deemoed gegaan het, om juis vir u val uit hoogmoed boete te doen. U moet aan Sy kwellinge en lyding dink wat die versoening van Hom geverg het. En u moet weet dat u gang oor die aarde die gevolg is van die val in die diepte wat die hoogmoed veroorsaak het.

Die terugkeer na My kan slegs met die weg van die deemoed gebeur en tydens die weg oor die aarde moet u die insig bybring dat u swak hulpelose wesens is, wat My liefdevolle hulp nodig het om weer tot die hoogtes te klim, en wat My steeds maar om hulp moet vra wanneer hulle die weg oor die aarde met sukses wil aflê. Maar wie nog verwaand van gees is, is nog ver van My en hy sal My ook moeilik vind; want die ware liefde wat die naaste omvou, kan nie in hom ontplooi nie, in sy hoogmoed sal hy homself veeleer ver weg hou van diegene waaraan hy liefde moet skenk, en omdat die mens maar net ryp kan word deur `n lewe in liefde, sal die verwaande mens geen geestelike vooruitgang behaal nie, maar op dieselfde trap bly staan, as hy nie heeltemal afsak nie, omdat My teenstander hom nog gekluister hou. 

Stry daarom teen die kwaad en oefen skerp kritiek uit op uself, dan sal u foute ontdek wat u klein laat word en u sal van die troon opstaan wat u vir uself opgerig het deur u eiewaarde te oorskat. Slegs die deemoed sal u laat rypword en u sal dan van My barmhartigheid in oorvloed ontvang. Ek sal My Self oor u bekommer, want in die deemoed kom u nader aan My en u gebed tot My sal innig en vol oorgawe wees en Ek sal tot u versoek inwillig. Ek sal u kom haal as My kinders, want u het u dan definitief losgemaak van My teenstander, wat daarom My teenstander geword het, omdat hy homself geplaas het bo Hom, uit Wie se Krag hy voortgekom het.

Amen
Gebed om Krag en Barmhartigheid – Hoogmoed – Deemoed

B.D. 8589 - 18 Augustus 1961

U moet daarvan bewus word dat u My barmhartigheid voortdurend sal kan vra, sowel vir uself, asook vir u medemens en vir alle siele in die geestelike ryk. Altyd is die vraag om barmhartigheid te stuur altyd `n daad van deemoed wanneer u dit vir uself vra, want u beken daardeur u swakheid en kom in hierdie swakheid na My toe, sodat Ek u kan versterk. En die mens wat homself swak voel sal My ook steeds deemoedig tegemoet gaan en aan die deemoedige skenk Ek My barmhartigheid. En vra u barmhartigheid vir andere, vir die medemens of vir die siele in die hiernamaals, dan is dit `n daad van onbaatsugtige liefde, want u sal diegene wil help wat swak van gees is; u smeek krag af vir hierdie eweneens swak siele en Ek kan dit terwille van u liefde hulle ook laat toekom. Maar steeds is dit `n geestelike bede wat u tot My rig en waarlik, dit sal ook altyd aan u vervul word. En steeds sal u My slegs met `n deemoedige hart daarna kan vra, as u voor My beken dat u swak is en weet dat krag en barmhartigheid slegs van My kan uitgaan en so gee u ook u gebrekkigheid toe en verlang om volmaak te word waartoe u My ondersteuning vir u afbid.   

En wanneer u insien dat u eens van My afvallig geraak het, omdat u meen om sterk te wees en glo om My en My krag nie meer nodig te hê nie; dan sal dit vir u ook begryplik wees dat u vrywillig u volmaaktheid omvergegooi het. Maar u is op aarde as mens beliggaam met die doel om na My terug te keer en hierdie terugkeer moet op `n teenoorgestelde wyse plaasvind as die afvalligheid van My. U was hoogmoedig en glo dat u in die besit was van krag in oorvloed. Maar nou sal u in die diepste deemoed u swakheid moet insien en beken deur My te vra om krag te skenk. Omdat u uself eens vrywillig van My afgewend het, sal u My om barmhartigheid moet vra, om `n geskenk wat u nie verdien het nie, wat u vir uself verspeel het in hoogmoed. Maar glo My dat Ek so `n versoek om krag en barmhartigheid baie graag vervul omdat Ek tog Self wil hê dat u weer die volmaaktheid sal bereik en u uself weer by My sal kan aansluit om hemelse vreugde te ontvang,wat slegs die vereniging met My vir u kan berei. Slegs die erkenning van u onwaardigheid en die toegee van u swakheid bring My daartoe, om u in die rykste mate te bedien. 

Daarom sal u My steeds weer om die skenking van krag en barmhartigheid kan vra. Dit is `n geestelike versoek wat Ek onherroeplik aan u sal vervul, want My geluksaligheid bestaan daarin, om My skepsele ononderbroke die krag van My Liefde toe te voer,sodat hulle opwaarts kan gaan en so steeds nader aan My te kom. Want uit eie krag is u nie daartoe in staat nie, solank u nie buitengewoon werksaam is in die liefde en vir uself krag verwerf nie. Maar `n gebed in gees en in waarheid vir die stuur van barmhartigheid en krag is `n baie sekere waarborg vir die ontvangs daarvan, want steeds benadruk Ek dit weer: Aan die deemoedige skenk Ek My barmhartigheid en slegs `n deemoedige hart rig die versoek aan My. En steeds maar weer gee Ek u die versekering dat dit wat u versoek, vervul sal word, want daardeur beken u aan My tog net u wens om nader aan My te kom, en u deurstaan daarmee die wilsproef op aarde, wat homself vrywillig na My toe keer van Wie u uself eens afgewend het in hoogmoed en heerssug. 

Maar wie vra, is nóg hoogmoedig nóg heerssugtig, hy onderwerp homself aan My en weens sy deemoed kan Ek nou ook in onmeetlike mate uitdeel, en waarlik, niemand, wat die versoek tot My rig, sal leeg weggaan nie, omdat Ek u baie graag hoor en ook vervul wanneer hierdie gedagte eers opnuut in u tot lewe kom om van My krag en barmhartigheid vir uself te vra; dan erken u My ook as u God en Skepper, wat u Vader wil wees, u staan al in verbinding met My, wat steeds deur `n innige gebed bewys word, en dit maak nie saak waarvoor u vra nie.

Maar krag en barmhartigheid is geestelike goedere, wat Ek nooit van iemand sal weerhou wat daarna vra nie, omdat dit sy deemoed bewys en altyd sal Ek aan die deemoedige My barmhartigheid skenk, soos wat Ek dit beloof het.

Amen
